Образец бр. 2

Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Во текот на примената на законот и особено имајќи ја во предвид Одлуката на Уставниот суд бр. 104/2011-0-1 со која се укинати дел од одредбите од законот, се наметна потребата за донесување на измена и дополнување на Законот за виното. Покрај техничките и терминолошките подобрувања предвидени во предлог законот, истиот предвидува доуредување на меѓусебните односи на производителите на винското грозје и производителите на вино, прецизирање на одредбите кои се однесуваат на физички лица производители на вино, како и уредување на увозот на вино во Република Македонија и негово поистоветување со одредбите од законот кои се применуваат при пуштање во промет на виното произведено во Република Македонија. 
Предлогот на законот, покрај тоа што ги доуредува претходно наведените состојби, предвидува и одредени измени во прекршочните одредби во случаите за кои, од досегашната примена на законот е утврдено дека постојните прекршочни одредби не го оствариле посакуваниот ефект.
2. Опис на целите што се планираат да се постигнат со решавање на проблемите

Основна цел за донесување на законот е доуредување на меѓусебните односи на производителите на винското грозје и производителите на вино и заштита на нивните интереси, заштита на интересите на потрошувачите на вино и подобрување на функционалноста на внатрешниот и надворешниот пазар на винското грозје и виното.

За таа цел, од аспект на уредување на меѓусебните односи на производителите на винското грозје и производителите на вино и заштита на нивните интереси, предлог законот предвидува дополнителни механизми за обезбедување на гаранции за исплата на земјоделските производи со цел намалување на тензиите во договорните односи помеѓу чинителите во синџирот за снабдување со храна, вклучително и виното како храна. Во тој контекст, како решение е предвидено доставување на извештај за исполнетост на финансиските обврски од страна на производителите на вино по основ на купено винско грозје во претходните години. 
Од аспект на подобрување на функционалноста на внатрешниот и надворешниот пазар на винското грозје и виното и заштита на интересите на потрошувачите на вино, предлог законот предвидува неколку решенија. Имено, со цел да се доуреди областа на производство на вино и особено ставањето на истото во промет, предлог законот предвидува и соодветни одредби за физички лица кои се занимаваат со производство и промет на вино, како и услови кои истите треба да ги исполнат со цел да се занимаваат со производство и промет. Од друга страна, во интерес на заштита на потрошувачите на вино, предлог законот предвидува одредби по однос на увозот на вино во Република Македонија, односно начинот и условите под кои увезеното вино може да се пушти во промет на внатрешниот пазар. Во тој контекст, со предлог законот се уредени инструменти за евиденција на увоз на вино преку воспоставување на Регистар на увозници на вино, како и инструменти со кои постапката за добивање на решение за ставање на вино во промет во Република Македонија се поистоветува за увезеното вино со истата предвидена за домашно произведеното вино. Конечно, за подобрување на функционалноста на надворешниот пазар, предлог законот предвидува одредби кои го уредуваат извозот на производи од винско грозје и производи од вино, како сегмент од законот кој не е доволно уреден во постојниот текст на законот.
Конечно, од аспект на заштитата на потрошувачите и нелојалната конкуренција во областа предвидени се и измени во прекршочната политика. Имено, од досегашното искуство од редовните и засилени контроли спроведени од страна на Државниот инспекторат за земјоделство на винарските визби, како и на физичките лица кои се бават со производство на вино, констатирано е појава на нерегистрирани винарски визби како и физички лица кои пуштаат вино во промет спротивно на законските одредби. Имајќи предвид дека постојните прекршочни одредби не го остварија посакуваниот ефект во надминување на таквите состојби и намалување и сузбивање на сивата економија во областа и заштитата на потрошувачите, предлог законот предвидува и зголемени прекршочни одредби за дел од прекршоците кои сериозно го загрозуваат функционирањето на пазарот и можат да имаат негативно влијание на здравјето на потрошувачите на вино.
3. Идентификација на можни решенија (опции)

1. Да се донесе закон за изменување и дополнување на законот за вино со кој истовремено би се надминале наведените проблеми.  

2. Да не се донесе закон за изменување и дополнување на законот за виното и да се препушти решавањето на горенаведените проблеми на договорните односи да се уредуваат согласно пазарните механизми и судската пракса, што не се покажа позитивно во минатиот период.

Чекор 2: Идентификација на трошоци, придобивки и влијанија 
Предложено решение (опција):
1. Да се донесе закон за изменување и дополнување на законот за виното со кој истовремено би се надминале наведените проблеми.  
Опис:
Законот за виното („Службен весник на Република Македонија“ бр. 50/10, 53/11 и 6/12) за целите на уредување на меѓусебните односи помеѓу производителите на грозје и производителите на вино и нивна рамноправна положба на пазарот, предвидуваше одредби за уредување на исполнетоста на нивните договорни односи. Истите, иако во тек на примената на законот се покажа дека имаат позитивен ефект како за лозаропроизводителите, така и за винарските визби, со Одлука на Уставниот суд бр. 104/2011 од 16.05.2012 година се укинати. Имајќи го ова во предвид, а со цел да се продолжи позитивниот ефект на укинатите мерки со предлог законот се предвидува доставување на извештај за исполнетост на финансиските обврски од страна на производителите на вино по основ на купено винско грозје во претходните години.

Покрај ова, со цел да се доуреди областа на производство на вино и особено ставањето на истото во промет, предлог законот предвидува и соодветни одредби за физички лица кои се занимаваат со производство и промет на вино, како и услови кои истите треба да ги исполнат со цел да се занимаваат со производство и промет. Од друга страна, во интерес на заштита на потрошувачите на вино, предлог законот предвидува одредби по однос на увозот на вино во Република Македонија, односно начинот и условите под кои увезеното вино може да се пушти во промет на внатрешниот пазар, кои со предлог законот се поистоветуваат за увезеното вино со истите предвидени за домашно произведеното вино.
Конечно, од аспект на заштитата на потрошувачите и нелојалната конкуренција во областа предвидени се и измени во прекршочната политика. Имено, од досегашното искуство од редовните и засилени контроли спроведени од страна на Државниот инспекторат за земјоделство на винарските визби, како и на физичките лица кои се бават со производство на вино, констатирано е појава на нерегистрирани винарски визби како и физички лица кои пуштаат вино во промет спротивно на законските одредби. Имајќи предвид дека постојните прекршочни одредби не го остварија посакуваниот ефект во надминување на таквите состојби и намалување и сузбивање на сивата економија во областа и заштитата на потрошувачите, предлог законот предвидува и зголемени прекршочни одредби за дел од прекршоците кои сериозно го загрозуваат функционирањето на пазарот и можат да имаат негативно влијание на здравјето на потрошувачите на вино.
1. Трошоци 

· Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? 
Да.

· Дали опцијата ќе предизвика иницијални трошоци за министерствата, другите органи на државната управа? Не.

· Дали опцијата ќе предизвика континуирани трошоци за министерствата и другите органи на државната управа? Не.
· Дали опцијата ќе предизвика иницијални трошоци за правните или физичките лица? Да. 

· Дали опцијата ќе предизвика оперативни трошоци за правните или физичките лица? Не.
2. Придобивки

- Опис и опсег на финансиските придобивки за засегнати страни

Ќе им се создадат услови на производителите на грозје да имаат порамноправна положба на пазарот во однос на винарските визби, односно зголемено почитување на меѓусебните договорни обврски од една страна, а и ќе се воведе ред во доменот на винарските визби со исклучување на истите кои не ги почитуваат договорните обврски и со тоа претставуваат нелојална конкуренција на пазарот на вино. 
- Други нефинансиски придобивки за засегнати страни
Ќе се создадат можности за доуредување на пазарот на вино за целите на заштите на потрошувачите. 
3. Ризици и претпоставки

Нема ризици и претпоставки.

4. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ 
	НЕ

	Влијание и ефекти на регулативата врз родовите аспекти и еднаквоста
	НЕ 
	НЕ

	Влијание врз животната средина
	НЕ
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	 НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
Извршени се консултации со Секретаријатот за законодавство, Министерство за правда, Министерство за финансии, Регионално здружение на лозари од тиквешкиот регион „Агротиквешија 2002“, Здружение на производители и извозници на вино и други пијалаци произведени од грозје „Вина од Македонија“, а предлогот на закон е разгледан и во рамките на Потсекторската постојана група за грозје и вино во рамки на МЗШВ во кој членуваат претставници на лозари, винарски визби, групации во рамките на стопанските комори, како и претставници на научно-образовните институции од областа на земјоделството, односно винарството.

.
Резиме на иницијалната

проценка на влијание на регулативата

1. Краток осврт на преферираното решение/опција: 

Со предложениот закон ќе се создаде можност да продолжи досегашната пракса и позитивниот ефект од уредување на исполнетоста на меѓусебните обврски помеѓу производителите на грозје и вино преку доставување на извештај за исполнетост на финансиските обврски од страна на производителите на вино по основ на купено винско грозје во претходните години.

Исто така со овој предлог на закон се допрецизраат одредени поими употребени во законот, се уредува производството на вино од страна на физички лица, како и условите кои истите треба да ги исполнат со цел да се занимаваат со производство и промет. Од друга страна, во интерес на заштита на потрошувачите на вино, предлог законот предвидува одредби по однос на увозот на вино во Република Македонија, односно начинот и условите под кои увезеното вино може да се пушти во промет на внатрешниот пазар, кои со предлог законот се поистоветуваат за увезеното вино со истите предвидени за домашно произведеното вино.
Конечно, од аспект на заштитата на потрошувачите и нелојалната конкуренција во областа предвидени се и измени во прекршочната политика за оние прекршочни одредби кои не го остварија посакуваниот ефект во надминување на таквите состојби и намалување и сузбивање на сивата економија во областа и заштитата на потрошувачите, односно за прекршоците кои сериозно го загрозуваат функционирањето на пазарот и можат да имаат негативно влијание на здравјето на потрошувачите на вино.
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

/

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

/

Изјава од министерот
за иницијалната проценка на влијание на регулативата
Изјавувам дека предложениот материјал за иницијална проценка на влијанието на регулативата/ предлог закон

	1.
	Нема влијание
	врз Буџетот на Република Македонија во висина поголема од 600.000.000 денари.

	2.
	Нема влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Нема влијание
	врз економијата и врз обемот на државна помош.

	5.
	Нема влијание
	врз животната средина.

	6.
	Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување: Јуни 2012 година

Свое мислење дадоа следниве организации: Секретаријатот за законодавство, Министерство за правда, Министерство за финансии, Регионално здружение на лозари од тиквешкиот регион „Агротиквешија 2002“,Здружение на производители и извозници на вино и други пијалаци произведени од грозје „Вина од Македонија“ и Потсекторската постојана група за грозје и вино во рамки на МЗШВ.
	ДА

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	НЕ

	10.
	Спроведени се меѓуресорски консултации. 
	ДА

	11.
	Дали предлог законот предвидува управна постапка?
	ДА

	12.
	Доколку предлог законот предвидува управна постапка, дали може да се вгради начелото “молчењето значи одобрување”?
	ДА


Изјава од министерот

Јас, Љупчо Димовски, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот.

Потпис на министерот:
................................................................................


Датум:________ 2012.

